
ՀԻՄՆԱՎՈՐՈՒՄ
«Հայաստանի Հանրապետության կառավարության 2017 թվականի հոկտեմբերի 5-ի N1292-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման

1. Իրավական ակտի ընդունման անհրաժեշտությունը (նպատակը).
Նախագծի ընդունման նպատակը՝ «Պետական տուրքի մասին» ՀՀ օրենքի 19-րդ հոդվածի՝ «5. բանկային և ֆինանսավարկային կազմակերպությունների բնագավառ» բաժնով սահմանված՝ բանկերի, ապահովագրական ընկերությունների և վարկային կազմակերպությունների մասնաճյուղերի և ներկայացուցչությունների գործունեության համար, ինչպես նաև տրամադրված այն լիցենզիաներին, դրանց կից ներդիրների, լիցենզիաների վերաձևակերպման, լիցենզիաների կամ ներդիրների, դրանց գործողության կասեցման և դադարեցման մասին, որոնց համար «Պետական տուրքի մասին» Հայաստանի Հանրապետության օրենքով պետական տուրքի դրույքաչափը սահմանված է լիցենզիային կից՝ ըստ ոլորտների տրամադրվող յուրաքանչյուր ներդիրի համար՝  հարկային մարմին համապատասխան տեղեկությունների ներկայացման ապահովումն է: 
2. Կարգավորման հարաբերությունների ներկա վիճակը և խնդիրները.
2019 թվականի հունիսի 25-ի «Պետական տուրքի մասին» օրենքում փոփոխություններ և լրացումներ կատարելու մասին» ՀՕ-69-Ն օրենքով լրացում է կատարվել «Պետական տուրքի մասին» ՀՀ օրենքի 19-րդ հոդվածի՝ «5. բանկային և ֆինանսավարկային կազմակերպությունների բնագավառ» բաժնում, որի համաձայն՝ 2020 թվականի հունվարի 1-ից տարեկան պետական տուրք է սահմանվել բանկերի, ապահովագրական ընկերությունների և վարկային կազմակերպությունների յուրաքանչյուր մասնաճյուղի և ներկայացուցչության գործունեության համար։
Խնդիրն այն է, որ ՀՀ կառավարության 05.10.2017թ. N1292-Ն որոշմամբ սահմանված հավելվածի ձևաչափերով բանկերի, ապահովագրական ընկերությունների և վարկային կազմակերպությունների մասնաճյուղերի և ներկայացուցչությունների վերաբերյալ ՀՀ ՊԵԿ տեղեկություններ ներկայացնելու հնարավորություն սահմանված չէ, որի արդյունքում «Հարկատու 3» համակարգում տեղեկատվության ոչ լիարժեք լինելու հետևանքով պետական տուրքի հաշվառումը դառնում է ոչ ճշգրիտ:
Միաժամանակ, ՀՀ կառավարության 05.10.2017թ. N1292-Ն որոշմամբ սահմանված հավելվածի 2-րդ կետի 3-րդ ենթակետի համաձայն՝ միայն քաղաքաշինության բնագավառում է նախատեսված լիազոր մարմնի կողմից տեղեկությունների տրամադրում՝ այն լիցենզիաների, դրանց կից ներդիրների, լիցենզիաների վերաձևակերպման, լիցենզիաների կամ ներդիրների, դրանց գործողության կասեցման և դադարեցման մասին, որոնց համար «Պետական տուրքի մասին» Հայաստանի Հանրապետության օրենքով պետական տուրքի դրույքաչափը սահմանված է լիցենզիային կից՝ ըստ ոլորտների տրամադրվող յուրաքանչյուր ներդիրի համար, մինչդեռ «Պետական տուրքի մասին» Հայաստանի Հանրապետության օրենքով պետական տուրքի դրույքաչափ սահմանված է լիցենզիային կից՝ ըստ ոլորտների տրամադրվող յուրաքանչյուր ներդիրի համար նաև այլ բնագավառներում:
3. Առկա խնդիրների առաջարկվող լուծումները.
Նախագծով առաջարկվում է սահմանել ձևաչափ, որին համապատասխան՝  Հայաստանի Հանրապետության Կենտրոնական բանկը հնարավորություն կունենա բանկերի, ապահովագրական ընկերությունների և վարկային կազմակերպությունների մասնաճյուղերի և ներկայացուցչությունների վերաբերյալ տեղեկություններ ներկայացնել Հայաստանի Հանրապետության պետական եկամուտների կոմիտե։
Նախագծով առաջարկվում է փոփոխություն կատարել նաև ՀՀ կառավարության 05.10.2017թ. N1292-Ն որոշմամբ սահմանված հավելվածի 2-րդ կետի 3-րդ ենթակետում, որը հնարավորություն կընձեռի լիազոր մարմնին տեղեկություններ տրամադրել նաև այլ բնագավառներում տրամադրված այն լիցենզիաների, դրանց կից ներդիրների, լիցենզիաների վերաձևակերպման, լիցենզիաների կամ ներդիրների գործողության կասեցման և դադարեցման մասին, որոնց համար «Պետական տուրքի մասին» Հայաստանի Հանրապետության օրենքով պետական տուրքի դրույքաչափը սահմանված է լիցենզիային կից՝ ըստ ոլորտների տրամադրվող յուրաքանչյուր ներդիրի համար:  
4. Կարգավորման առարկան
Նախագծի կարգավորման առարկան` Հայաստանի Հանրապետության Կենտրոնական բանկի կողմից՝ բանկերի, ապահովագրական ընկերությունների և վարկային կազմակերպությունների մասնաճյուղերի և ներկայացուցչությունների համար, ինչպես նաև այն լիցենզիաների, դրանց կից ներդիրների, լիցենզիաների վերաձևակերպման, լիցենզիաների կամ ներդիրների գործողության կասեցման և դադարեցման մասին, որոնց համար «Պետական տուրքի մասին» Հայաստանի Հանրապետության օրենքով պետական տուրքի դրույքաչափը սահմանված է լիցենզիային կից՝ ըստ ոլորտների տրամադրվող յուրաքանչյուր ներդիրի համար Հայաստանի Հանրապետության պետական եկամուտների կոմիտե տեղեկությունների ներկայացման ապահովումն է:  
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
6. Ակնկալվող արդյունքը.
Նախագծի ընդունման արդյունքում՝ ակնկալվում է, որ Հայաստանի Հանրապետության Կենտրոնական բանկի կողմից  բանկերի, ապահովագրական ընկերությունների և վարկային կազմակերպությունների մասնաճյուղերի և ներկայացուցչությունների վերաբերյալ, ինչպես նաև այլ բնագավառներում տրամադրված այն լիցենզիաների, դրանց կից ներդիրների, լիցենզիաների վերաձևակերպման, լիցենզիաների կամ ներդիրների գործողության կասեցման և դադարեցման մասին որոնց համար «Պետական տուրքի մասին» Հայաստանի Հանրապետության օրենքով պետական տուրքի դրույքաչափը սահմանված է լիցենզիային կից՝ ըստ ոլորտների տրամադրվող յուրաքանչյուր ներդիրի համար տեղեկությունների ներկայացման հիման վրա Հայաստանի Հանրապետության պետական եկամուտների կոմիտեում կիրականացվի պետական տուրքի գծով պարտավորությունների ճշգրիտ հաշվառում:
7.	Լրացուցիչ ֆինանսական միջոցների անհրաժեշտությունը.
Նախագծի ընդունման համար լրացուցիչ ֆինանսական միջոցների անհրաժեշտությունը բացակայում է:
 


ՏԵՂԵԿԱՆՔ
«Հայաստանի Հանրապետության կառավարության 2017 թվականի հոկտեմբերի 5-ի N1292-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2017 թվականի հոկտեմբերի 5-ի N1292-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:



ՏԵՂԵԿԱՆՔ
«Հայաստանի Հանրապետության կառավարության 2017 թվականի հոկտեմբերի 5-ի N1292-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի առնչությամբ ընդունվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին

«Հայաստանի Հանրապետության կառավարության 2017 թվականի հոկտեմբերի 5-ի N1292-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:


